	ԱՄՓՈՓ ՏԵՂԵԿԱՆՔ

«Բարձրավոլտ էլեկտրացանցեր» փակ բաժնետիրական ընկերության բաժնետոմսերով հավաստված իրավունքները հավատարմագրային կառավարման հանձնելու մասին»  ՀՀ կառավարության որոշման նախագծի կապակցությամբ շահագրգիռ նախարարությունների առարկությունների և առաջարկությունների վերաբերյալ


	Առարկության, առաջարկության հեղինակը, նախարարության, գերատեսչության անվանումը                                                                                                                        (առարկության, առաջարկության ստացման ամսաթիվը)
	Առարկության, առաջարկության բովանդակությունը
	Եզրակացություն

	ՀՀ ֆինանսների նախարարություն

(25.07.2017թ. №01/11-4/13493-17)
	Նախագծի կապակցությամբ դիտողություններ և առաջարկություններ չունեն:


	

	ՀՀ հանրային ծառայությունները կարգավորող հանձնաժողով
(21.07.2017թ. №ՌՆ/3.2-42/548-17)
	Նախագծի վերաբերյալ հայտնում են հետևյալը.
	

	
	1. Հաշվի առնելով, որ կառավարության որոշման նախագծի տեղեկանք-հիմնավորման մեջ առկա են որոշակի ցուցանիշներ (օրինակ՝ բարձր լարման ցանցերի վերանորոգման և նյութական ծախսերի արդյունավետ կատարման արդյունքում սակագներով նախատեսված միջոցների շուրջ 20% տնտեսելուն), որոնք իրականություն կդառնան պայմանագրի կնքման դեպքում, գտնում ենք անհրաժեշտ այդ ցուցանիշները ամրագրել նաև պայմանագրի 2-րդ գլխում՝ որպես հավատարմագրային կառավարչի պարտավո-րություններ:
	     Հավատրմագրային կառավարման պայմանագրի 2-րդ գլխում, որպես հավատարմագրային կառավարչի պարտավորություններ, լրացուցիչ ցուցանիշների ամրագրումը նպատակահարմար չէ, քանի որ պայմանագրի 2.11 կետում սահմանված է, որ հավատարմագրային կառավարիչը պարտավոր է ապահովել` բիզնես-ծրագրերով նախատեսված գլխավոր խնդիրները և ցուցանիշները, իսկ 2.15 կետով նախատեսված է հավատար-մագրային կառավարման  ծրագրի  համաձայնեցում, որում նախատեսվելու են կատարողական ցուցանիշներ (այս մասով 2.15 կետը խմբագրվել է): 
        Վերը նշված դիրքորոշումը համաձայնեցվել է ՀՀ հանրային ծառայությունները կարգավորող հանձնաժողովի հետ:

	
	2. Պայմանագրի 1.1 կետի համաձայն «Գույք»-ը սահմանվել է որպես հավատարմագրային կառավարմանը հանձնված իրավունքները, ուստի պարզաբանման կարիք ունեն պայմանագրի 2.9 կետում նշված` Պայմանագրի առարկա հանդիսացող Գույքի առանձնացման, ինչպես նաև ինքնուրույն հաշվառման վերաբերյալ դրույթները:
	Ընդունվել է, 2.9 կետը հանվել է:

	
	3. Պարզաբանման կարիք ունեն «Պայմանագրի դադարումը» գլխում 5.1.1 և 5.1.2 կետերով սահմանված ծանուցումների տարբեր ժամկետները (1 ամիս և 3 ամիս)՝ հաշվի առնելով, որ 5.1.2 կետում նշված դեպքը իր բնույթով ավելի ծանր է:
	    Ընդունվել է: Երկու կետերում սահմանվել է 3 ամիս ժամկետը:

	
	4. Պայմանագրի 7.1 կետում առաջարկում ենք «փաստերից» բառից հետո լրացնել «, որոնց մասին չգիտեր կամ չէր կարող իմանալ Հավատարմագրային կառավարիչը» բառերը, հաշվի առնելով, որ մնացած բոլոր դեպքերում ընկերության պարտավորությունների, այդ թվում նաև նախկինում ստանձնած պարտավորությունների համար, վերջինս պատասխանատու է որպես հավատարմագրային կառավարիչ:
	   Ընդունվել է:

	
	5. Առաջարկում են պայմանագրի 7.4 կետում «կարգով» բառից հետո հանել «՝ Հիմնադրի կողմից սույն Պայմանագրի կնքման պահի դրությամբ Ընկերության բաժնետոմսերի շուկայա-կան արժեքի գնահատումը սույն Պայմա-նագրի կնքման պահին ներկայացվելու պայմանով» բառերը՝ ելնելով հիմնադրի և հավատարմագրային կառավարչի համար համազոր պարտավորություններ սահմանելու անհրաժեշտությունից (պայմանագրի 7.5 կետ):
	    Ընդունվել է:

	
	6. «Պայմանագրի դադարումը» և «Հատուկ պայմաններ» գլուխները ունեն նույն համարակալումը:
	Խմբագրվել է:

	
	   Միևնույն ժամանակ, հաշվի առնելով, որ  «Հայաստանի էլեկտրական ցանցեր» ՓԲԸ-ի հետ ՀՀ կառավարության առջև ստանձնած պարտավորությունների համար համապարտ պատասխանատվություն է կրում նաև «Կասկադ-Էներգացանց» ՍՊԸ-ն՝ առաջարկում են «Բարձրավոլտ էլեկտրացանցեր» փակ բաժնետիրական ընկերության բաժնետոմսերով հավաստված իրավունքները հավատարմագրային կառավարման հանձնելու պարագայում ևս որպես պայմանագրով ամրագրված հավատարմագրային կառավարչի պարտավո-րությունների կատարման համար համապարտ պատասխանատու ներգրավել նաև «Կասկադ-Էներգացանց» ՍՊԸ-ին:
	Ընդունվել է: Պայմանագրի նախագծում ավելացվել է 4.1.1 կետը:

	ՀՀ արդարադատության նախարարություն

(21.07.2017թ. №02/14/12735-17)


	         «Բարձրավոլտ էլեկտրացանցեր» փակ բաժնետիրական ընկերության բաժնետոմսերով հավաստված իրավունքները հավատարմագրային կառավարման հանձնելու մասին» Հայաստանի Հանրապետության կառավարության որոշման նախագիծը համապատասխանում է Հայաստանի Հանրապետության օրենսդրության պահանջներին:       


	


